
малакасини ошириш, олий таълим тизимига илмий-тенологик ишланмалар 

ва ахборот технологияларини кенг жорий этиш учун ишлаб чиқариш 

корхоналари билан интеграцион алоқаларни кучайтириш лозимдир.  

Олий ўқув юртларини рейтингини белгиловчи халқаро 

ташкилотларида мезон тариқасида олий таълим муассасасида хорижий 

талабалар ва педагогларнинг фаолият кўрсатаётганлиги, хорижий олий ўқув 

юртларида бизнинг профессор-ўқитувчиларнинг иштироки, уларнинг 

дунёда тан олинган журнал ва тўплашларда чоп этилган мақолаларга 

иқтибослар миқдори, хорижий таълим муассасалари билан тузилган 

шартномаларга ўхшаган 16-24 та мезон ўрнатилган. Минг афсус, ҳозирги 

кунда етакчи олий ўқув юртларнинг мингталигида Ўзбекистоннинг бирорта 

таълим муассаси кирмаётганлиги ачинарли ҳолатдир. Ваҳоланки, юзталик 

таркибига Россиянинг Москва давлат университети, мингталикда 10 га яқин 

россиянинг, Қозоғистон, Болтиқ бўйи давлатлари олий ўқув юртларини 

учратиш мумкин. Албатта, бундай ҳолатни тўғрилаш учун Ҳаракатлар 

стратегияси асосида ушбу соҳага алоҳида эътибор қаратилиши лозим. 

Юқорида биз томонимиздан келтирилган хизмат кўрсатиш соҳасини 

ривжлантириш йўналишлари қисман бўлиб, уларни ҳам самарали олиб 

бориш учун чора-тадбирлар ишлаб чиқишни тақозо этади. Шу сабабдан, 

бизнинг кейинги илмий тадқиқотларимизда кўрсатилган муаммоларнинг 

ечимини топишга ҳаракат қиламиз. 

Аннотация. Ушбу тезисда банк тизимининг трансформацияси ва 

рақамли банк хизматлари, хусусан мобил банк иловаларининг 

имкониятлари таҳлил қилинган. Шунингдек, онлайн банк хизматларининг 

ривожланиши бўйича хорижий мамлакатлар тажрибалари ўрганилиб, 

афзалликлари ёритиб берилган. 

Калит сўзлар: банк, необанк, онлайн банк, мобил илова, банк 

хизматлари, тўлов, дебит карта, кредит карта, трансформация. 

 

Иқтисодиётни рақамлаштириш – унинг барча тармоқлари пировард 

маҳсулотларини миқдор ва сифат жиҳатидан янги босқичга олиб чиқиш 

имкониятини яратмоқда. Хусусан, банк тизимида  замонавий ахборот 

технологиялари асосида фаолиятнинг инновацион кўринишлари ташкил 

этилмоқда. Бу эса банк хизматларни масофадан туриб (онлайн) кўрсатиш 

имконини бермоқда. Бундай инновацион хизматларга “интернет банк”, 

“банк мобиль иловалари”, “безконтакт банк карталари”, “виртуал банк 

карталари” ва турли тўлов ҳамда давлат хизматларининг интеграллашган 

платформаларини мисол қилиб келтириш мумкин.  

Банк хизматларининг рақамли трансформацияси банклар учун кенг 

имкониятлар мажмуи бўлиб, асосан хизмат кўрсатишдаги харажатларнинг 

тежамкорлиги, мижозлар базасини кенгайтириш ва банк хизматлари 

бозорида барқарор фаолият юритишда муҳим аҳамият касб этмоқда.  

XXI аср рақамли технологияларнинг ривожланишига асосланган 

ахборот инқилоби ва иқтисодиётнинг глобаллашув жараёни билан 

бошланди. Бунда ахборотлар асосий ресурс манбасига айланди. Бу 

ахборотлар инсон қўлида билимга айланиб, ижтимоий-иқтисодий 

муносабатлар глобал вертуал тармоқларни ташкил этди. Шундай экан, 

бозор субъектлари фаолиятида рақамли трансформациянинг асосий 

омили бу – рақамли маданиятнинг ривожланишидир [1]. 

Банк соҳасининг рақамли ўзгариши эса мижозларни ушлаб қолиш, 

замонавий каналлардан фойдаланиш орқали банк фаолиятини 

трансформацияга ёрдам беради, бу ўз навбатида мижозлар билан янада 

яқинроқ ишлашга ва уларнинг афзалликларини аниқ тушунишга, 

операцион харажатларни камайтиришга ҳамда замонавий рақамли 

хизматлар орқали рақобатбардошликни оширишга имкон беради [2]. 

Бундан ташқари, банкларда инновацияларни ишлаб чиқаришнинг 

асосий мотивлари янги мижозларни жалб қилиш ва уларнинг 

эҳтиёжларини тўлиқ қондириш орқали ўз мижозларини сақлаб 

қолишдир [3]. 

Банк секторининг бундай ўзгариши ўз навбатида бир қатор 

камчиликларига эга. Масалан, кекса авлод вакиллари рақамли 

ривожланиш жараёнининг тезлашувига мос келмаслиги мумкин ва 

улар учун бизнес юритишнинг анъанавий усулларидан бутунлай воз 

кечиш тўғри эмас, гарчи бу фойдали бўлса ҳам банклар тўлиқ онлайн 

режимга ўтишади ва аллақачон мобил рақамли платформаларда 

ишлайдиган банклар мавжуд. [4]. 

Ана шундай банкларни бугунги кунда рақамли банк, онлайн банк, интернет 

банк ёки необанклар деб аташади, уларни анъанавий банк муассасаларидан 

фарқи жисмоний филиаллари мавжуд эмас. Бу шуни англатадики, улар 

кўпинча мижозларга юқори даромад ва маблағларини бошқариш бўйича 

инновацион ресурсларни таклиф қилишлари мумкин. Зеро, необанклар 

анъанавий банк институтларининг ўрнини тўлиқ боса оладими, дейишга 

ҳали эрта бўлсада, улар АҚШ ва Европа мамлакатларида доимий равишда 

кўпайиб бормоқда (1-расм). 

Маълумот ўрнида шуни таъкидлаш лозимки, необанк (юнон тилидан neos - 

ёш, янги) – бу фақат сўнгги рақамли платформаларда ишлайдиган, эскирган 

анъанавийлардан фарқ қиладиган ва қоида тариқасида минимал 

комиссияларни таклиф қиладиган, шу билан бирга юқори фоизларни таклиф 

қиладиган замонавийлаштирилган банклардир [5] 

 

 

1-расм. Банкларнинг мобил илова базасида ҳисоб рақамига эга 

мижозлари сони (2020 йил, млн. дона). 

Манба: Global No.1 Business Data Platform интернет нашри 

маълумотлари. 

 

Таҳлилларга кўра, онлайн банк хизматларининг ривожланишида 

мобил иловалар бошқа платформаларга нисбатан яққол устуворликка 

эришмоқда, шу боиздан кўплаб банклар мобил иловалар орқали мижозларга 

сифатли хизмат кўрсатишга харакат қилмоқда. Жумладан, “NU bank” 

(Бразилия) банки мобил илова базасида ҳисоб рақамига эга мижозларининг 

сони 20 млн. нафардан ортиқ бўлиб, у шу йўналиш бўйича дунёда етакчилик 

қилмоқда. Шунингдек, “Revolut” (Лондон) банки 10 млн., “N26” банки 

(Берлин) 5 млн., “Monzo” банки (Буюк Британия) 3,8 млн. ва “Starling bank” 

банки 1,3 млн. нафар ана шундай мижозларга эга. 

Бугунги кунга келиб, тезлик, фойдаланишдаги қулайлиги ва нақд 

пулсиз тўловларнинг кўпайиши мобил банк иловаларидан фойдаланувчилар 

сафининг кенгайиши ва улардан бутун дунё бўйлаб фойдаланиш 

мумкинлиги мобил банк иловаларининг янада оммалашишига олиб 

келмоқда. Жумладан, Бразилиянинг “NU bank” банки Лотин Америкасидаги 

инновацион технологик банк бўлиб, у асосан Бразилия, Мексика ва 

Колумбия мамлакатларини ўз онлайн хизматлари билан қомраб олган. 

 

 

2-расм. Айрим онлайн банкларнинг фаолият юритадиган мамлакатлар 

сони (2020 йил, бирликда) 

Манба: Global No.1 Business Data Platform интернет нашри 

маълумотлари. 

 

Маълумотларга кўра, Европа онлайн банклари мижозларининг кескин 

кўпайтиришга асосий сабаб бўлиб, малакатлараро онлайн хизматлар 

кўрсатишидир. Жумладан, Лондонда жойлашган “Revolut” банки 36 та, 

Амстердамдаги “Bunq” банки 30 та ва Берлинда ташкил топган “N26” банки 

25 та мамлакатларда миллионлаб мижозларга онлайн хизмат кўрсатмоқда 

(2-расм).  

Америка ва Европа мамлакатларининг онлайн банклари рақамли банк 

хизматларини кўрсатишдаги мавжуд имкониятлари онлайн банк 

хизматлари кўламини глобал миқёсида кенгайтириб бориш мумкинлигини 

кўрсатиб берди.  

Ушбу банкларнинг қисқа муддатда бундан ривожланишининг асосий 

сабаблари сифатида қуйидагиларни келтириш мумкин: 

1. Онлайн банк хизматлари, хусусан банк мобил иловаларидан 

фойдаланишнинг қулайлиги, соддалаги ва шаффофлиги; 

2. Мобил банк иловаларининг давлат ва нодавлат ҳамда электрон 

савдо платформалари билан интеграциялашуви; 

3. Онлайн банк хизматларидан 24/7 вақт режимида ва исталган жойда 

фойдалана олиш имкониятининг мавжудлиги; 

4. Банк дебит ва кредит карталарининг хеч қандай тўловларсиз 

расмийлаштирилиши ва ўз вақтида мижознинг манзилига етказиб берилиши 

(ортиқча шартларнинг мавжуд эмаслиги); 

5. Ҳар бир мижозга алоҳида эътибор (хизматлар миқдорининг йирик 

ёки кичиклигидан қатъий назар) ва ёндашув, телефон, електрон почта ёки 

бошқа алоқа каналлари орқали доимий алоқанинг мавжудлиги; 

6. Онлайн банкларнинг тежамкорлиги (филиалларнинг мавжуд 

эмаслиги ҳисобига бино қуриш ва таъмирлаш ҳамда иш ҳақи 

харажатларининг минималлиги) сабабли хизматлардаги таърифларнинг 

арзонлиги. 

ANNOTATSIYA 

Ushbu maqolada soliq tizimida axborot texnologiyalarining shuningdek  

dasturiy maxsulotlarning o’rni va ahamiyati, ularni keng joriy qilishda mavjud 

